Владимир Булавин ошкис Коми Республикаын дінму власьтлысь уджсӧ

Сыктывкарын уджалан сӧвещаниелӧн бӧртасъяс серти журналистъяслӧн юалӧмъяс вылӧ вочавидзигӧн Рытыв-Войвыв федеральнӧй кытшын Россияса Президентӧс пыр петкӧдлысь вылӧ донъяліс дінму веськӧдлысьяслысь уджсӧ.

«Cьӧлӧмсянь кӧсъя висьтавны, мый Коми Республикаса Веськӧдлан котыр Вячеслав Михайлович юрнуӧдӧм улын [Вячеслав Гайзер — Коми Республикаса Юралысь - Пасйӧд] уджалӧ бура да медся тӧдчанаыс системнӧя. Сы вӧсна ми талун сӧвещаниелысь бӧртасъяс вӧчигӧн сёрнитім сы йылысь, мый кризислы паныд мероприятиеяс уджын медшӧр могъяс пиысь ӧтисӧ — Президентлысь став индӧд пӧртны олӧмӧ системнӧя — лоис збыльмӧдӧма», - шуис Владимир Булавин.

 Торйӧн Президентлӧн полномочнӧй петкӧдлысь сувтліс «Россия Федерацияса гражданаӧс судзсяна да бур оланінӧн могмӧдан да оланін да коммунальнӧй услугаяслысь качествосӧ кыпӧдан мераяс йылысь» Россияса Президентлӧн 2012 во ода-кора тӧлысь 7 лунся 600 №-а Индӧд вылӧ.

«Ми сёрнитім сы йылысь, кыдзи пӧртсьӧ олӧмӧ Индӧд сійӧ юкӧнын, мый йитчӧма йӧзӧс аварийнӧй оланінысь выльлаӧ овмӧдӧм серти Владимир Владимирович Путинлӧн тшӧктӧмкӧд. Ті тӧданныд, мый водзынджык, кор ми аддзысьлім [2014 вося вӧльгым тӧлысь 25 лун — Пасйӧд] республикалӧн вӧліны кутшӧмсюрӧ сьӧкыдлунъяс, ни сійӧ, мый талун юӧртіс республикаса Веськӧдлан котырӧс Вежысь  [Константин Ромаданов — Пасйӧд], сійӧ, мый ми талун аддзылім да сійӧтор, мый эмӧсь сӧгласуйтӧм уджтасъяс «ОКО выльмӧдӧмлы отсӧг сетан фонд» госкорпорациякӧд удж серти, менӧ эскӧдіс сыын, мый Коми Республикаын миян канмуса Юралысьлысь тшӧктӧм лоӧ збыльмӧдӧма», - тӧдчӧдіс Владимир Булавин.
